
   Эп сана пĕрре тĕл пултăм

Йышлă халăх хушшинче.

Ман çине пăхса йăл! култăн,

Телей çиçрĕ куçсенче.

Малалла таçта васкарăн,

Утрăн хăвăн çулупа.

Эсĕ нимĕн те туймарăн,

Ах, мĕн турăн эс манпа?



Кам-ши эс?

Мĕнпе мана тухатрăн? 

Кам-ши эс? 

Эп канăçа çухатрăм.

Кам-ши эс? 

Вăрларăн чĕрене.

Кам-ши эс?

Çухалтăн инçетре.



Халь ялан çӳретĕп эпĕ

Сан çинчен шухăшласа.

Эп туятăп, эп пĕлетĕп,

Эс кайман мана манса.

Урампа ялан утатăп

Çынсене куçран пăхса,

Эп шыратăп,эп шанатăп,

Хирĕç эсĕ тухасса.



Кам-ши эс?

Мĕнпе мана тухатрăн? 

Кам-ши эс? 

Эп канăçа çухатрăм.

Кам-ши эс? 

Вăрларăн чĕрене.

Кам-ши эс?

Çухалтăн инçетре.

  